
Survei Tenaga Buruh (STB) dilaksanakan 
untuk mengumpul maklumat berkaitan 
struktur dan taburan tenaga buruh, guna 
tenaga dan pengangguran dari aspek 
penawaran tenaga buruh.

STB dilaksanakan berdasarkan garis          
panduan dan syor oleh International Labour    
Organization (ILO).

STB meliputi kedua-dua 
kawasan bandar dan luar 

bandar bagi semua daerah 
pentadbiran di semua negeri  
di Malaysia menggunakan 
pendekatan multi-modal     

data collection melalui temu 
ramah bersemuka dan  

Computer-Assisted Telephone 
Interview (CATI).

Populasi penyiasatan merangkumi penduduk 
yang tinggal di tempat kediaman persendirian 
dan tidak termasuk mereka yang tinggal di 
institusi-institusi seperti hotel, hospital, 
asrama, penjara dan pekerja yang tinggal di 
rumah kongsi.

Umur bekerja bagi analisis STB di Malaysia 
merujuk kepada ahli isi rumah yang berumur 15 
hingga 64 tahun semasa minggu rujukan, sama 
ada berada di dalam tenaga buruh atau di luar 
tenaga buruh.

Apa itu Survei Tenaga Buruh (STB)?

PELARASAN MUSIM
Data siri masa adalah amat berguna untuk ahli ekonomi, 
pembuat dasar & keputusan serta penganalisis siri masa untuk 
mengenal pasti ciri-ciri penting siri ekonomi seperti arah aliran, 
turning point dan konsistensi antara penunjuk ekonomi yang lain. 
Kadangkala ciri ini sukar untuk diperhatikan kerana pergerakan 
bermusim.  Oleh    itu,     sekiranya    kesan     bermusim    boleh 
disingkirkan, arah aliran data siri ini dapat dilihat dengan lebih 
baik. Anggaran dan penyingkiran kesan bermusim dipanggil 
pelarasan bermusim. 
Pelarasan bermusim adalah satu proses untuk mengenal pasti 
dan menyingkirkan bentuk pola bermusim yang biasa berlaku 
dalam tempoh satu tahun, yang mungkin juga merangkumi 
pengaruh  dari   kesan   cuti   yang  bergerak  dan  hari  bekerja/
berdagang bagi suatu tempoh. Objektif utama proses ini adalah 
untuk menyerlahkan arah aliran dan pergerakan-pergerakan 
jangka pendek dalam siri ini.
Di Malaysia, kebanyakan data siri masa dipengaruhi oleh kesan 
bermusim. Oleh itu, untuk menghapus dan melaras kesan 
bermusim data siri masa ekonomi Malaysia, pakej standard 
pelarasan bermusim, X-12 ARIMA telah digunakan oleh Jabatan 
Perangkaan Malaysia.

TENAGA BURUH
Penduduk dalam kumpulan umur bekerja 15 hingga 64 tahun 
(dalam tahun genap pada hari lahir terakhir).
Sama ada bekerja atau menganggur semasa minggu rujukan.

Orang yang bekerja sekurang-kurangnya sejam semasa minggu 
rujukan untuk mendapatkan upah, keuntungan atau keuntungan 
keluarga (majikan, pekerja, bekerja sendiri atau pekerja keluarga 
tanpa gaji).
Mereka yang tidak bekerja semasa minggu rujukan disebabkan 
sakit, kecederaan, cuaca buruk, bercuti, pertelingkahan buruh dan 
sebab-sebab sosial atau keagamaan tetapi mempunyai pekerjaan, 
ladang, perusahaan atau perusahaan keluarga lain untuk kembali 
bekerja.
Mereka yang tidak bekerja buat sementara waktu tetapi bergaji 
dan pasti akan dipanggil bekerja semula.

BEKERJA

Mereka yang tidak mempunyai pekerjaan tetapi berminat untuk 
bekerja dan sedang mencari kerja.
Dikelaskan kepada dua kumpulan iaitu penganggur aktif dan 
penganggur tidak aktif.

PENGANGGUR

LUAR TENAGA BURUH

Aktiviti ekonomi penduduk pada keseluruhannya bergantung 
kepada ciri-ciri demografi sesuatu populasi.
Pecahan mereka yang aktif secara ekonomi berbeza di antara 
kumpulan-kumpulan kecil penduduk tersebut.
Perbezaan   ini   diukur   dengan   kadar  aktiviti  tertentu  yang 
dikenali sebagai kadar penyertaan tenaga buruh.
Kadar    penyertaan     tenaga     buruh     ditakrifkan    sebagai 
perkadaran penduduk dalam tenaga buruh kepada jumlah 
penduduk dalam umur bekerja (15 hingga 64 tahun) yang 
dipersembahkan dalam bentuk peratus.

KADAR PENYERTAAN TENAGA BURUH

Perkadaran penduduk yang menganggur (tidak bekerja) 
kepada jumlah penduduk di dalam tenaga buruh.
Peratus penduduk di dalam tenaga buruh yang tidak bekerja.

KADAR PENGANGGURAN

Penduduk yang tidak dikelaskan sebagai bekerja atau               
menganggur.
Contoh: suri rumah, pelajar, mereka yang telah bersara atau 
tidak berkeupayaan dan mereka yang tidak berminat untuk 
mencari pekerjaan.

